
A Xunta de Goberno desta Deputación Provincial na súa sesión ordinaria do día 22 de decembro 
de 2023, adoptou, entre outros, o seguinte acordo: 
 

7.33295.- APROBACIÓN DO EXPEDIENTE DE CONTRATACIÓN PARA A 
ADXUDICACIÓN, MEDIANTE PROCEDEMENTO ABERTO 
SIMPLIFICADO, DO CONTRATO DE OBRAS “URBANIZACIÓN DA 
RÚA CONDESA E ÁREAS DE ESTACIONAMENTO EN BARRANTES 
(CONCELLO DE RIBADUMIA)”. (EXPTE. 2023056043) 

 
Resultando.- Que no desenvolvemento da súa competencia, a Deputación presentou en xaneiro de 
2016 o seu Decálogo de Criterios para as novas actuacións nas vías provinciais co fin de actuar 
acorde coas demandas urbanísticas, ambientais e sociais, de máximo respecto ao territorio e ao 
patrimonio construído aumentando a seguridade viaria en toda a rede de estradas da provincia. 
 
Resultando.- Que a Deputación de Pontevedra é titular da estrada E.P. 9506 Barrantes-Vilariño, 
que transcorre polo Concello de Ribadumia. 
 
Resultando.- Que o treito que se atopa entre o P.Q. 1+795 e o P.Q. 3+600 está construído con 
características vinculadas ao uso de vehículos, imposibilitando que, en moitos puntos, o uso peonil 
se poida realizar con plenas condicións de seguridade.  
 
Resultando.- Que a E.P. 9506 é unha estrada de dobre sentido de circulación e de sección variable 
cuxa zona de actuación está situada integramente no Concello de Ribadumia. Ao longo do treito 
atopamos unha sección con  dobre sentido de circulación e beirarrúas estreitas en ambas marxes 
(a excepción dos últimos cen metros da zona de actuación na marxe esquerda que presenta unha 
cuneta) sen prazas de estacionamento e con beiravías entre a zona de calzada e as beirarrúas, o que 
da lugar a situacións de risco e inseguridade para os usuarios. 
 
Resultando.- Que preténdese mellorar as condicións de seguridade e mobilidade mediante a 
urbanización dá Rúa Condesa (treito inicial da EP-9506 do P.Q. 0+115 ao P.Q. 0+420) e a 
execución das áreas de estacionamento nas parcelas anexas ao viario indicadas nos planos, situados 
na contorna do conxunto educacional e deportivo que conforman os edificios do núcleo urbano 
de Barrantes. 
 
Resultando.- Que con data 04 de setembro de 2023 formalizouse entre a Deputación de Pontevedra 
e o Concello de Ribadumia, convenio de colaboración par a execución do ““Urbanización da Rúa 
Condesa e áreas de estacionamento. Barrantes”, por importe de 704.482,97 € 

Resultando.- Que o citado convenio recolle que os  investimentos necesarios para a realización das 
obras serán financiados pola Deputación de Pontevedra e Concello de Ribadumia mediante a 
achega das cantidades relacionadas de seguido: 
 

 ACHEGA % 

Deputación de Pontevedra 493.138,08 70 

 Concello de Ribadumia 211.344,89 € 30 

TOTAL INVESTIMENTO 704.482,97 € 100 

 
Resultando.- Que recolle o citado convenio, que lle corresponde á Deputación, redactar o proxecto 
técnico para a execución das obras obxecto do citado convenio, a licitación, dirección, execución 
e recepción das obras. 
 
Resultando.- Que a Deputación de Pontevedra non dispón dos medios humanos e técnicos 
necesarios para poder levar a cabo a execución da obra, polo que deberá adxudicarse a unha 
empresa externa mediante procedemento de contratación pertinente. 
 
Resultando.- Que na súa consecuencia recibiuse no Servizo de Contratación providencia do 
Deputado Delegado da área de Infraestruturas e Vías Provinciais, solicitando iniciar a tramitación 
do expediente para adxudicar o contrato de obras “Urbanización da Rúa Condesa e áreas de 
estacionamento en Barrantes (Concello de Ribadumia)”. 
 
Resultando.- Que sendo necesario definir de forma clara e precisa o obxecto do contrato antes da 
licitación, redactouse polo arquitecto Manuel Tanoira Carballo adscrito á empresa Brota 
Arquitectura, o proxecto de execución da obra “Mellora da mobilidade peonil na E.P. 3303 
Tabagón-Goián, dende o P.Q. 1+795 ata o P.Q. 3+Urbanización da Rúa Condesa e áreas de 
estacionamento en Barrantes (Concello de Ribadumia) cun orzamento base de licitación de 
704.482,97 € IVE incluído.. A este proxecto asignóuselle o código (CSV) XI7HKA17CQFV4SP3. 
 
Resultando.- Que consta no expediente informe de supervisión favorable do proxecto de data 12 
de xuño de 2023 asinado polo enxeñeiro de proxectos de Infraestruturas e Vías Provinciais, Jaime 
Ruibal de Sola, onde se fai constar que o proxecto cumpre coa normativa urbanística e a avaliación 
ambiental CSV: V17TLKCPRGO1GYLW. 
 
Resultando.- Que pola Intervención emitiuse documento RC por importe de 704.482,97 €, con 
número de operación 202300153061 con cargo á aplicación orzamentaria 23/456.4530.612.02 do 
vixente orzamento provincial. 
 
Resultando.- Que a Xunta de Goberno na súa sesión ordinaria celebrada o día 20/10/2023 acordou 
o proxecto de execución da obra “Mellora da mobilidade peonil na E.P. 3303 Tabagón-Goián, 
dende o P.Q. 1+795 ata o P.Q. 3+Urbanización da Rúa Condesa e áreas de estacionamento en 
Barrantes (Concello de Ribadumia)”, redactado polo arquitecto Manuel Tanoira Carballo adscrito 
á empresa Brota Arquitectura, cun orzamento base de licitación de 704.482,97 €, IVE incluído. A 
este proxecto asignóuselle o código (CSV) XI7HKA17CQFV4SP3. 

Resultando.- Que consta no expediente acta de replanteo previo e memoria xustificativa emitida 
polo xefe do Servizo de Contratación, no que manifesta en relación co procedemento a seguir para 
esta contratación, que o procedemento de adxudicación debe de ser o procedemento aberto 
simplificado recollido no artigo 159.1 da LCSP, en relación  co 131.2 do mesmo texto legal. 
 
Resultando.- Que consta no expediente con CSV: 8UMZTPM40M9Z9OCM, o preceptivo informe 
xurídico emitido polo Secretario Xeral da Deputación, que recolle o seguinte: “...Estímase que os 
pregos reúnen o contido mínimo previsto nos arts. 122 da LCSP e 67 do RD 1098/2001, informándose 
favorablemente...” 
 
Resultando.- Que pola Intervención emitiuse informe de fiscalización do expediente, o que se lle 
asignou o CSV: C74R6ZQJLNSXTQV5, recollendo o seguinte: “...Na cláusula 9.1 do apartado I. 
“Cláusulas particulares” do prego de cláusulas económico-administrativas particulares recóllense varios criterios 
avaliables mediante un xuízo de valor. A este respecto sinalar que, sempre e cando sexa posible, deben primar os 
criterios obxectivos e dar preponderancia a aqueles que fagan referencia a características do obxecto do contrato que 
se poidan valorar mediante cifras ou porcentaxes obtidos mediante a mera aplicación das fórmulas establecidas nos 
pregos, de acordo co recollido no artigo 146.2 da LCSP. Aínda que os citados criterios veñen ponderados no prego, 
no informe técnico de valoración das ofertas, deben recollerse de forma clara as razóns nas que se fundamentan as 
puntuacións acadadas por cada licitador, sen que se poidan incluír aspectos que non figuren recollidos previamente no 
prego de cláusulas económico administrativas particulares dentro de cada subcriterio. Cabe por de manifesto que, na 
Providencia de inicio de expediente, existe un erro nos apartados 11, 12 e 13 xa que non consta ningún tipo de 
acordo nin instrución da Intervención Provincial a ese respecto, sendo incorrectas, por tanto, as redaccións dos citados 
apartados e polo que deben suprimirse esas referencias en futuras providencias de inicio de expedientes que se tramiten 
no futuro. CONCLUSIÓN Polo exposto, infórmase favorablemente o expediente, debendo terse en conta o sinalado 
anteriormente...” 
 
Considerando.- Que o artigo 116.1 da Lei 9/2017, de 8 de novembro, de Contratos del Sector 
Público, (en diante LCSP), establece que: “A celebración dos contratos por parte das 
Administracións Públicas requirirá a previa tramitación do correspondente expediente, que se 
iniciará polo órgano de contratación motivando a necesidade do contrato (...), e que deberá ser 
publicado no perfil de contratante” 
 
Considerando.- Todo o recollido  nas normas do procedemento establecidas nas Seccións 1ª e 2ª, 
do Capítulo I, do Título I do Libro Segundo da LCSP. 
 
Considerando.- Que o artigo 117.1  do mesmo texto legal recolle que “Completado o expediente 
de contratación, ditarase resolución motivada polo órgano de contratación aprobando o mesmo e 
dispoñendo a apertura do procedemento de adxudicación. Dita resolución implicará tamén a 
aprobación do gasto(...). Esta resolución deberá ser obxecto de publicación no perfil do 
contratante.” 

Considerando.- Que o artigo 122.1 da LCSP establece que: “Os pregos de cláusulas administrativas 
particulares deberán aprobarse previamente á autorización do gasto ou conxuntamente con ela, e 
sempre antes da licitación do contrato...” 
 
Considerando.- Que o artigo 131.2 da LCSP establece que: “ A adxudicación realizarase, 
ordinariamente (...) utilizando o procedemento aberto...” 
 
Considerando.- Que o artigo 159.1 do mesmo texto legal recolle que os órganos de contratación 
poderán acordar a utilización de un procedemento aberto simplificado nos contratos de obras 
cando o seu valor estimado sexa igual ou inferior a dous millóns de euros e que entre os criterios 
de adxudicación previstos no prego non haxa ningún evaluable mediante xuízo de valor, ou de 
habelos, a súa ponderación non supere o vinte cinco por cento do total. 
 
Considerando.- Que a disposición adicional segunda da LCSP no seu apartado 1, faculta á Ilma. 
Sra. Presidenta para actuar como órgano de contratación, e tendo en conta o disposto no artigo 
185 do Real decreto lexislativo 2/2004, de 5 de marzo, polo que se aproba o Texto refundido da 
Lei reguladora das facendas locais e o establecido nas bases de execución do orzamento provincial, 
concretamente na Base 16ª. 2 a) onde figura que lle compete á Xunta de Goberno autorizar e 
comprometer os gastos precisos para contratación que sendo competencia da Presidencia, superen 
para o contrato de obras o importe de douscentos mil euros. 
 
A Xunta de Goberno acorda por unanimidade: 

1. Aprobar o expediente de contratación para a adxudicación mediante procedemento aberto 
simplificado do contrato de obras  “Urbanización da Rúa Condesa e áreas de estacionamento en 
Barrantes (Concello de Ribadumia)”  cun orzamento base de licitación de 704.482,97 € IVE 
incluído de acordo co seguinte detalle: 
 

 Importe ...................................... 582.217,33 € 
 IVE (21%) ................................. 122.265,64 € 
 Importe Total ........................... 704.482,97 € 
 

2. Aprobar o prego de cláusulas económico-administrativas particulares ó que se lle asignou 
un código (CSV): D8XISLEPKDWUVNXO, e de prescricións técnicas con código (CSV) 
XI7HKA17CQFV4SP3, que rexerán neste procedemento. 
 

3. Autorizar o gasto por importe de 704.482,97 €, con cargo á aplicación orzamentaria 
23/456.4530.612.02 do vixente orzamento provincial.  

4. Iniciar o procedemento de adxudicación do presente contrato indicando que o prazo de 
presentación das ofertas, rematará ás 10:00 horas do día seguinte ó transcurso do seguinte 
prazo: 20 días a contar dende o día seguinte da publicación do anuncio de licitación no 
Perfil do Contratante. 

 
O que lle comunico a Vde. para o seu coñecemento e efectos, coa salvidade que establece o art. 
206 do RD 2568/86, de 28 de novembro. 
 
Asinado dixitalmente na data que figura á marxe. 
 
Contra este acordo que pon fin á vía administrativa poderá interpoñer recurso potestativo de 
reposición perante o mesmo órgano que o ditou, no prazo de un mes a partir do día seguinte ó 
desta notificación (artigos 112 e 124 da Lei 39/2015, de 1 de outubro, de Procedemento Administrativo 
Común das Administracións Públicas), ou ben, directamente recurso contencioso-administrativo 
perante o Xulgado do Contencioso-Administrativo de Pontevedra segundo o disposto no artigo 8 
da Lei 29/1998, de 13 de xullo, Reguladora da Xurisdición Contencioso-Administrativa, e todo iso 
no prazo establecido no artigo 46 da citada Lei. 
Todo iso sen prexuízo de que poida utilizar calquera outro recurso que estime conveniente. 

